
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
মিবার-গৌরব-কথা



করিলেন। একি! সহসা কোথায় রণবাদ্য বাজিয়া উঠিল? মালদেবের অনুপস্থিতি কালে কোন্ শত্রু চিতোর আক্রমণ করিল? চিতোরবাসিগণ যখন শ্রবণ করিল, আক্রমণকারী চিতোরের রাজবংশধর হামির, তখন সকল উৎকণ্ঠা,সকল ভীতি, আনন্দে পরিণত হইল। চিতোরবাসিগণ হামিরকে চিরপরিচিত আত্মীয়ের ন্যায় সাদরে গ্রহণ করিল। মালদেবের অনুগত সৈন্যগণ হামিরের গতিরোধ করিতে চেষ্টা করিল; কিন্তু হামিরের প্রচণ্ড বলের নিকট কেহই অগ্রসর হইতে পারিল না। চিতোরবাসিগণ গগন বিদারী হঙ্কারে চিতোরের উদ্ধার কর্ত্তা হামিরের জয় জয়কার ঘোষণা করিল। হামিরের চিরজীবনের সাধ পূর্ণ হইল। পিতৃপুরুষের গৌরবান্বিত সিংহাসনে উপবিষ্ট হইয়া তিনি আপনাকে ধন্য ও কৃতার্থ মনে করিলেন। মালদেব দিলীশ্বরের সহায়তা লাভ করিয়াও আর চিতোরের সিংহাসন ফিরিয়া পাইলেন না।

		 এই পাতা শেষ সম্পাদিত হয়েছে ০৩:৫৩টার সময়, ১ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

